2


ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն  ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Ընթացիկ իրավիճակը և իրավական ակտի ընդունման անհրաժեշտությունը
	«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու և Հայաստանի Հանրապետության ազգային անվտանգության ծառայությանը գումար հատկացնելու մասին Կառավարության որոշման նախագծի ընդունումը  պայմանավորված է ՀՀ ազգային անվտանգության ծառայության բնականոն գործունեության ապահովման անհրաժեշտությամբ:
Առաջարկվող կարգավորման բնույթը
Նախագծով առաջարկվում է 2025 թվականի պետական բյուջեով նախատեսված Կառավարության պահուստային ֆոնդից Հայաստանի Հանրապետության ազգային անվտանգության ծառայությանը հատկացնել 401,171.70 հազ. դրամ՝ պաշտպանության բնագավառի այլ ծախսերի իրականացման նպատակով։
Մասնավորապես, 1992 թվականի սեպտեմբերի 30-ի «Հայաստանի Հանրապետության և Ռուսական Դաշնության միջև Հայաստանի Հանրապետության տարածքում գտնվող Ռուսաստանի Դաշնության սահմանապահ զորքերի կարգավիճակի ու նրանց կենսագործունեության պայմանների մասին» պայմանագրի 10-րդ հոդվածի համաձայն՝ Հայաստանի Հանրապետության տարածքում Ռուսաստանի Դաշնության սահմանապահ զորքերի միավորումների ու զորամասերի ֆինանսավորումն ու նյութատեխնիկական ապահովումն իրականացվում է երկու կողմերի բաժնեմասային մասնակցությամբ, որի մասին կողմերը կկնքեն առանձին համաձայնագիր:
 «Հայաստանի Հանրապետության և Ռուսաստանի Դաշնության միջև  Հայաստանի Հանրապետության տարածքում գտնվող Ռուսաստանի Դաշնության սահմանապահ զորքերի ֆինանսավորման և նյութատեխնիկական ապահովման կարգի մասին» արձանագրության 1-ին կետի համաձայն՝ Հայաստանի Հանրապետության տարածքում գտնվող Ռուսաստանի Դաշնության սահմանապահ զորքերը պահելու  ֆինանսավորումն իրականացնում են երկու կողմերը մասնային մասնակցության հիման վրա (Ռուսական կողմից 50%, Հայկական կողմից 50%), իսկ վերահաշվարկման համար հիմք են ընդունվում համապատասխան գնային ինդեքսները:
Հայաստանի Հանրապետությունում Ռուսաստանի Դաշնության անվտանգության դաշնային ծառայության սահմանապահ վարչության կողմից ՀՀ պետական սահմանի հատկացված տեղամասի պահպանությունը պատշաճ իրականացնելու, ՀՀ պետական սահմանի անվտանգությունն ապահովելու նպատակով անհրաժեշտություն է առաջացել Հայաստանի Հանրապետության ազգային անվտանգության ծառայության 11004 «Պաշտպանության բնագավառի այլ ծախսեր» միջոցառման համար 2025 թվականի պետական բյուջեով նախատեսված Կառավարության պահուստային ֆոնդից լրացուցիչ հատկացնել 401,171.70 հազ. դրամ:
Դեռևս 2024-2026 թթ. միջնաժամկետ ծախսերի ծրագրի հայտի ժամանակ միջոցառման համար ներկայացվել էր համապատասխանաբար 17,105.6 մլրդ դրամի պահանջարկ, սակայն թե 2024 թվականին, և թե 2025 թվականին տրամադրվել է 10,019.4 մլրդ դրամ, որը բավարար չէ ծառայության առջև դրված խնդիրների լուծման աշխատանքների իրականացման համար: Լրացուցիչ պահանջվող գումարով կիրականացվեն Հայաստանի Հանրապետությունում Ռուսաստանի Դաշնության անվտանգության դաշնային ծառայության սահմանապահ վարչության կարիքները բավարարումը:
    Ակնկալվող արդյունքը
	Նախագծի ընդունման արդյունքում 2025 թվականի պետական բյուջեով նախատեսված Կառավարության պահուստային ֆոնդից ՀՀ ազգային անվտանգության ծառայությանը կհատկացվի 401,171.70 հազ. դրամ, որի արդյունքում առավել արդյունավետ կիրականացվեն ծառայության առջև դրված խնդիրների լուծման աշխատանքները:
Կապը ռազմավարական փաստաթղթերի հետ. Հայաստանի վերափոխման կառավարություն 2050, Կառավարության 2021-2026 թթ. Ծրագիր, ոլորտային և /կամ այլ ռազմավարություններ
Նախագծի ընդունումը բխում է Ազգային ժողովի 2021 թվականի օգոստոսի 26-ի                     N ԱԺՈ-002-Ն որոշմամբ հաստատված Հայաստանի Հանրապետության կառավարության                (2021-2026թթ.) ծրագրի 1-ին գլխի «Ազգային անվտանգության մարմինների կայուն համակարգը» կետից: 
ՀՀ ազգային անվտանգության ծառայություն

